
   Сăвăçă

   Нестор Янкас | Сăвă

   Чĕрӳ, сăвăç, сан — тăмра,

Йĕс хĕлĕх — юн çулĕ,

Тăмраçă — ăс-хакăл.



Анчах янкăс кĕвĕре

Хальхи харсăр тапхăрта

Пирĕн çук-ха гени.



Килмен чеп-чечен хирĕ,

Ӳсмен хурçă заводра

Çĕнĕлле «Евгений».



Пире ĕмĕр ĕмĕртет

Кун-çулне — виçеллĕ,

Пурнăçне — тăкаксăр,

Çавăнпа ку ĕмĕрте

Кам сенкейĕ меллĕн,

Ун ĕç юлĕ хаксăр.



Хурçă ĕмĕр хӳмĕнче,

Халь утар-ха тимлĕн,

Пурнăçпа пĕр харăс.



Вара пурнăç умĕнче

Пирĕн кĕвĕ имлĕн

Тин юхма пултарĕ.

  